
Metinlerinin asıl feklini ve imlâ hususiyetini muhafaza etmek üzere yukarıda ay,u;, 
dercedUmif olan bazı vesikalar, Arab harflerini bilmiyejvferin de isiifnde. edehilm^lert 
için, afağıda sırasiyle Türk harfleriyle tekrarlannuşUr: 

M a h ı d e v m n S u l t a n ' m azap l ı g ü n l e r i 
. y a z ı s ı n a a i t vesikalar 

» ) B i r i n c i vesika: 

Asitâne-i saâdetden emr-i şerif vârid O IU İJ 

mefhûm-ı hümâyûıunda merhûn ve mağfûrün 
leh oğlum Sultan Mustafa tâbe serâhu müleal-
likatı sâkin oldıkları evler sahihleri zikr oları 
evin on yıllık kirası verilmedi diyü bildirdiler 
Eyle (öyle) olsa hiikm-i hümâyûnım vardık-
da kaziyye i'Iâm olınduğı gibi ise Bursada ol 
'asıl (o çeşit) evlerin kirası günde neye mü­
tehammil ise malûm edinüb ve mezkûr evlerde 
ne mikdar zaman s^kin olınub kirası verilme­
miş ise hisab edüb müteveccih olan kirasın 
Hassa Hare Emini bî-kusûr Hassa harcinden 
yerüb teslim yliyc diyü fermr.a olınmağın im-
ti»alen lil-emr-il-âlt a'yândaa fahr-ul a'yân 
mütevelli Ahmed Çelebi bin Hâce Muhammed 
ve Memi Çelebi bin Dede Balı ve Kubad Ça­
vuş bin Abdullah nice kimesneler ile zikr 
olman evlerin üzerine vanlub tahmîn-i sabîh 
ile tahmin olmdıkda zikr olman evler hağ<;esi 
(bahçesi) ile yevmî onar akça icâreye müte­
hammildir diyü şahadet eylediklerinden son­
ra ne zamandan beri sâkin oldukları tefahhus 
olindıkda sene 960 recebi gurresinde girdik­
leri zahir olıcak tarîh-i niezbûrdan sene seb'in 
ve tis'a mie (970) zilhiccesi gayetine gelince 
dokuz yıl altı aylık icaresi yevmî onar akça-
dai) cem'ân otuz dört bin iki yüz' akça oluh 
sahihleri fahr-ul-ekârim Ahmed Çelebi ve Mu­
hammed Çelebi taraflarından vekil olan Rıd­
van bin Abdullah nâm kimesne hâlâ Hassa 
Emini olan fahr-ul-a'yân Muhammed Çavuş 
yedinden m^lâğ-ı mezbûru bit-temânı alub 
kabz edüb mâ hüv-el-vâki' bit-taleb tahrir o-
lındı. 16 zilhicee sene 970. 
Muhammed Çelebi bin Ui Çelebi bin 

Abdülgani Mustafa 

Tâcüddîn Halîfe bin Kabasakal 
Nebi Mu^iihüddîn l,i„ 1,̂  

Muhammed Çelebi 
bin Mahmud 

b) İ k i n c i v e s i k a : 

Malûm ola ki şöyle isiimû' oinıdı 
Mahrûse-i mezbûrda sakine olan kudvet(-ii|. 
müslimâl?) ve zübdet-ül-muhadderât tâc-ul-
mestûrât merhum ve mağfurun leh Sultan 
Mustafa validesi zîde ismetuhanın âdemleri 
pazardan akça ile el ekmek bal ve yağ ve sâyir 
(sair) havâyic dilediklerinde ehl-i sûk sâyir-
leri müşarünileyhadan takdim edüb ve şehir-
lüden ba'zı kimesnelcr ihanet edüb liâyet ve 
ihtiramda kusûr olınurmış. İmdi l)uyurdıını 
ki hükm-i şerifim vusul huldukda jnalırû.-<e-i 
mezbûrede olan kassâblara (kasaplara) ve 
bakkallara ve şâir ehl i pâzâra mubkenı ten-
bîh edüb müşarünileyhanın çemî'-i havâyic ve 
mühimmatın akçalariyle türdürüb ve havâyi-
cin eyüsin ve güzidesin alivirüb sâyir nâsdan 
takdim etdiresüz ve şehirliden ve gayrilerden 
ihanet kasd idenlerin gereği gihi haklarır«daıı 
geldirüb kendüye ve âdemlerine V C C I K ' M mi-
nel viicûk kimesne dahleldirmeyiih riayti vt-
himayel ve ta'zîm ve ihtiramda dakika ft-vt 
eylemiyesüz . Alâmci-i şerife iMmâd kıla:<ıız. 

İ k i n c i B a y e z i d ' i n se fe r e m r i 
y a z ı s ı n a a i t v e s i k a 

Mefahİr-ul-kuzali veMıukkâın miiiıcyyinrı 
menâhic-il-müslimîne vel-islâm kıı/At-ı MO-
mâlik zad Allahıı fezâilehüm. 

Tevkî'-i refî' vâsıl olıcak ma'lıim ola ki 
.şimdiki halde Cenab ı Hak azze sânuh» dev-
gâhından istiânet ve Hazret i Re.eûPiıı aley is-
salâti ves-selâm ruh-i pür-füluh-hahşinden is-

timdâd edüb ulu gazaya levccüh etdim. İn 
ji'.AUâh-ür-rahmâıı iflitâhı mübarek ve ihti-
tâmı fütuhata makrûn ola, 

imdi gerekdir ki her birinüz taht-i hükû-
Bjetinüzde olan yerlerde çağırub i'lâm ve 
i'lân ede«üz. Gazadan ve cihâddan halfalu 
olan kimseler ve doyumlık taleb eden kimes-
neler ve yarar yoldaş olub kılıcıyle ekmek çı­
karan kimesnebr ve yoldaşlığı ile timar al-
fflak istiyenler alât-ı harbleri ve esbâb-ı ceyş-
leri ile gelüb bu mübarek gazada benümle bi­
le olub mesûbat-ı gazv ü cihâddan mahzuz ve 
behrcmend olub doyumluklar bulalar ve mâl i 
ganîmet kazanalar ve yoldaşlık edenler her 
birisine yoldaşlığma göre benden himmetler 
ve inayetler güreler ve timâra tâlib olanlara 
(imârdan ve dirlikden himmet ve inayet eyle-
rita. Benüm avâtıf-ı husrcvânemden mer'îy ve 
mahzûz ve böyle kimesnenin kazançmdan 
pençyek ahnmaz. Ana göre amel edeler. 

Tahriren fi-evâili Rebîil'âhir liseneti 
lis'in ve semânînc ve semâni mie ((Hebîül'-
âhir sene 889 başlarmda). 

biyurti Devletlû Kabaağaç 

(Devletlû Kabaağaç yurdunda) 

Tepedelenli A l l P a ş a ' n m k a r ı s ı V a s l -
l l k l ' n l n B ı ı r s a y a n e f y l y a z ı s ı n a 

a i t v e s i k a 

Bursa Nâibine Hüküm: 

Maktul Tepedelenli Ali Paşanm zevcesi 
Vasiliki nâm nasraniyye ile mersûmenin ka-
rmdaşı Salamyo ( ? ) ve maktûl-i mezbûrm 
haânedarı Tanaş ve Apa nâm zimmîler bun­
dan akdem celâdet-rîz-i sudûr olan Hatt-ı Hü-
mâyûn-ı şahane ve fermân-ı celil-ül-unvân ı 
padişâhanero mucebince Bursaya nefy ü iclâ 
ohnmışlar ise de mersûmenin müddet-i nefyi 
hayli vaki olarak şâyân-ı merhamet ü atıfet 
oldığından memleketlerine azîmet etmek üzere 
afvüıtlâki hususuna irâde-i merâhim-âde-i 
mülûkânem teallûk edüb ol bâbda emr i hü-
mâyun-ı merâhim-nümûn-ı şâhânem sâniha-
pira-yi sudûr olmağla mantûk-ı münîfi üzere 
mersûme ile beraber mersûmların dahi şart-ı 
mezkûr ile menfâdan salıverilmeleri fermanım 
olmağın imdi ber-vech-i muharrer mersûme 
ve ınersûmlarm memleketlerine gitmek üzer» 
afv ü ıtlaklarına müsâade-i seniyye-i mülûkâ­

nem şâyân kıhndığı sen ki Nâib-i mumaileyh­
sin ma'lûmın oldıkda kayd-i ncfyden tahliye-i 
sebillerine mubaderet eylemek babında... 

Y ü d ı r ı m ' m M u s a i s m i n d e k i i k i o ğ l u 
Y a z ı s ı n a a i t v e s i k a 

(Hâl iyâ?) . . . Bursa Kadısı ve sâbika 
Haslar Kadısı olub ber-vech-i arpalık Mudan­
ya kazasma mutasarrıf olan mevlânâ Muham-
med zîdet fezâilüha. 

Tevkî'-i refi'-i hükmâyûn vâsıl olıcak 
ma'lûm ola ki dârende-i fermân-ı vâcib ül-
iz'ân Murâd zîde kadruhu südde-i saâdetime 
gelüb ecdâd-ı izamımdan merhûm ve mağfu­
run leh ceddim Sultan Yıldırım Bâyezîd Hân 
aleyh-ir-rahmetü vel-gufrân hal-i hayaUnda 
kendünün evkafından Mudanya kazasma tâbi' 
Seki nâm karyeyi ayırub oğlu Sultan Mûsâ 
tâbe serâhu ruhiyçün tilâvet olınan Ecza'-yi 
Şeıîfe vazîfesiyçün ta'yîn edüb karye-i mcz-
hûre hayli müdetten müstakil zabt olmub 
ceddim müşarünileyhin vakfı mütevellisi o-
lanlar dahi edegelmemişken ve bu zümre-i 
alûfeçiyanda 86 ncı bölükde yevmî on akça 
alûfesi var iken hazîne koyub hayli zamandan 
beru karye-i mezbûreyi müstakil tevliyet ol­
mak üzere zabt edüb müşarünileyhin rûhı 
içün Eczâ-i şerife tilâvet eyliyenlerin vazife­
lerin bu edâ eder iken hâliyâ Sultan Yıldırım 
Hân mütevellisi olan Müteferrika Meali müs­
takil vakf-nâme yokdır cümlesi bir mütevel­
liye müfavvazdır diyü mâni' oldiğm bildirüb 
hükm-i hümâyûnum recâ etmeğin kadimden 
mutasarrıf oldığı üzere buna zabt etdirilmek 
emr edüb büyürdüm ki emrim üzere zikr olı­
nan kerye-i (hazîne-i?) mâliye tarafından ve­
rilen berât ı şerifim mucebince ve kadîmden 
zabt olmugeldüği minvâl ve üslûb üıere ke-
mâ-kân mezbûr Murâda istiklâli zabt ve ta­
sarruf etdirüb min-ba'd Yıldırım Hân müte­
vellisi müstakil tevliyet değildir ben zabteder-
im diyü ol veçhile dahi ü tecâvüz etdirmeyüb 
men' ü def edesin şöyle bilesin âlâmet-i şerife 
i'timâd kılasın. Tahriren fîevâili şehri cüma-
diyel'âhire min şuhûri sene hamsin ve selâsi-
ne ve elf (1035 yılı aylarından cümâziyelâhir 
aymın başları). 

Bemakamı Kostantiniyye-i mahrûse 

Y a v u z Su l t an S e l l m ' l n Bursa 'daki sa­
d a k a ve i b s a n l a r ı y a z ı s ı n a a i t vesika 

Sebeb-i tahrîr oldır ki dergâh-ı gerdûn< 
iktidardan tezkire-i şçrîf vârid olub mazmun-i 
şeref-ittisânıında hâiiyâ Bursada olan sulehâ 
ve fukara iqM altmış bin akça sadaka tevzî' 
olmmak emroiındı. 

Sen ki Darbhâne Eminisin üarbhâne ak­
çasından altmış bin akça verüb Islâmbol has­
ları Kadısı Mevlâna Muslihuddîne teslim 
edeaüz. Ve sen ki Bursa kadısısüz (kadı­
sın) mevlânâ-i mezbûrun yamnca muave­
net eylemek içün yarar âdemler ta'yîn edüb 
meblâğ-^ mezbûrdan yirmi bin akçasın Haz-
ret-i Emirde ve Câmi'-i kebîrde ve Saray 
öninde olan Câmi'de ve Hacı Halîfe Zâviye-
sinde En'âm okımak içün ta'yîn olman onar 
nefer kimesne içün atıkoyasuz. Bâki kalan 
kırk bin akçanın on bin akçasını sen ki Mev-
lânâ-yi Muslihüddînsiz (sin) Hazret-i Emîr 
kudisse sirruhu çerâğına koyasız (sın) ve on 
bin akçasm Hazret-i Cmîr mahallesinin fuka­
rasına kcndü elinden tevzî' edesüz (edesin) 
ve Sûfiyyüdîn Halîfeye üç bin akça ve Hacı 
Halîfe oğlına bin akça ve mahallesinde ve 
etrâfında ve zaviyesinde olan fukaraya ve 
dervişlere iki bin akça tevzî' edesüz (edesin) 
ve Cami-i Kebîrde olan ulemaya sulehaya 
ve fukaraya on bin akçasın tevzi edesiz ve 
Abdal Mehmed zaviyesinin Çerâğına iki yüz 
akça ve mahallesinde olan fukaraya sekiz yüz 
akça ve Dâvûd Baba ve Abdal Murâd ve Ba­
ba Aİi-i Mest zaviyelerinin Çerağlarma ikişer 
yüz akça ve mahallelerinde olan fukarâsma 
bin akça tevû' edesiz (edesin) ve bâki kalan 
bin dört yüz akçayı dahi şehirde olan mual-
lirohânede okıyan oğlancıklara üleştirüb hayr 
duâ etdiresüz (ettiresin) diyü buyurulmış. 
Imtisâlen lil-emr-il-âli mahrûse-i mezbûrede 
Emîn olan Hüsâm zikr olman altmış bin ak-
ça-i (akçayı) mezbûr Muslihüddîn Halîfeye 
bî-kusûr ve bî-küsûr. teslîm edüb mezbûr Mus­
lihüddîn dahi alub kabz etdüğine şeriat mah­
filinde i'tirâf edüb ol dahi tasdîk etdikden 
sonra sebt-i defter olmdı. 

Fahr-üz-zuamâ Balı Çelebi bin Ahmed 
subaşı Ez-zaîmu hâliyâ fî-Edirne-tel-mahrûse 
ve Pîr Ahmed Çelebi el-kâtib ve Nasûh bin 
Abdul lâh es-sâhib-ul'ayar ve Mevlânâ Fethi 
Çelebi el-Emîn ve muharrir-ul-burûf 6 safer 
919 salı. 

F a t i h z a m a n m d a k i İ s t a n b u l S u b a ş ı i a , 
n y a z ı s ı n a a i t v e s i k a 

Nişân-ı hümâyûn ve hüküm-i nâme i nıey. 
mûn nevver-AlIahu teâlâ ilâ-yevmi tub'asûn 
oldur ki dârende i misâl i şcrîf Dervîş Baba 
Hakiye Mahrûse-i Kostantiniyyede Birgamelu 
llyasdan mevkuf olan evi ki bir ulvî ve bir 
süflî ve yanında bir süflî oda dahildir. İstan­
bul Subaşısı Çakır Beğden getürdiği tezkire 
üzere lâyık ve erzânî görüb mülkliğe verdüm 
ki ba*d-el-ycvm tahl-i yedinde olup dilerse 
sata dilerse bağışhya ve dilerse vakf ede fil-
cümle her nice dilerse mülkiyyet üzere muta­
sarrıf ola hiç ahad kâinen men kân mâni' ve 
dâfi' olmıya leb-lîl ve tağyir etmiye. Biti mu-
talea kılanlar içün bilüb i'timâd kılalar. Tah-
rir(en) fî-evâhiri remezân lisenetî ihda fesit-
tîhe ve semânimie (861 yılı ramazan sonla­
rında)). 

bimakam-ı Kostantiniyye 

Bursa 'da B o y a c ı l ı k y a z ı s ı n a a l t v e s i k a 
a) B i r i n c i v e s i k a : 

Bursada Hüdâvendigâr tâbe bekahu Haz­
retlerinin otaklanna üç yüz ^tuz pâre keçe 
boyanmağa Emr i Şerîf vârid olduğu ecilden 
sabbâğlardan ehl-i hibre olanlar tahmîn edüb 
beher keçe yüz on beş akçaya kavi olınub 
cem'an (37,950) akça olub Hassa Hare Emîni 
olan Mustafa Çelebinin Naibi Muhammad 
Çelebi bin Hâce Hüseyin yedinden mâl-i pâ-
dişâhîden sekiz nefer sabbâğa teslim olmdı. 

Mezkûr sabbâğlar bunlardır ki zikr oh-
nur. Doğan bin Abdullâh, Mustafa bin Doğan, 
Hızır bin Hasan, Hasan bin İbrahim, Mustafa 
bin Muhammed, Ali bin Doğan, Şeydi bin 
Ali, Dâvud bin Abdullâh bu mecmû'ı meb-
lâğ-ı mezbûrı kabz eylediklerine ikrar eyle­
diler. Mezkûrların kararları sebt-i sicil olm­
dı. 

b ) İ k i n c i v e s i k a : 

Vech-i tahrîr-i hurûf oldur ki mahrûse-i 
Bursada vâki' olan kazzâzlar ve boyacılar ve 
derziler (terziler) tâifesi biesrihim meclis-i 
şer'a hâzirûn olub şöyle tahrîr-i merâm eyle 
diler ki bakam ile boyanan ibrişim ve gayri 
nesnelerin rengi bozulub kalb olmağın ittifak 

olınmış idi ki min-ha'd bakam ile boyaomıya 
lâkin terzi isli'mâl eylediği ilırişim bakam ile 
boyanmak zarar etmez belki terzilere nâfi'dir. 
Mülayim oldiği ecilden ve mâ lekaddemden 
dahi kanunimiz böyledir. Terzi ibrişiminden 
mâadası bakam ile boyanmaz ve yine nslüb ı 
sabık üzere olmasını murâd ederiz dedikle­
rinde husus i mezbûr berkarar-ı sâbık mukar­
rer kıhndı. 

c) t - ç ü m - ü ves ika : 

Mahmûd bin Peri nâm kimesnc malımi-
ye-i Bursada sabbâğlar yiğil başısı olan Mu­
sa bin Abdüsselâm nâm kimesneyi meclis i 
şer'-i şerife ihzar ve mahzarında takrîr-i da'va 
edüb mahmiye-i mezbûreye getürdüğüm dört 
yüz batman kalya taşım mezbûr Musa l>enim 
ile her rıllını yüz yirmişer akçaya pazar eyle­
miş idi. Hâlâ yüz yirmişer akça hisâbı üzere 
sabbâğlara le\z;' edüb sümnini taleb ederim 
dedikde gıbb-es-sual mezbûr Mu^a evvclen in­
kâr edüb ba"dchu tâyian ıkrâr ve i"lirâf edüb 
fii-vâki" mezbûr Mahınûd ile yüz yirmişer ak­
çaya pazar ctdik lâkin a'lâsını pazar eyledim 
alçağını kabul etmedim dedikde mezbûr Mu-

sanın veclı-i meşrûh üzere olan ikrûn mesfûı 
Mahmûd talebiyle kaydolındı. 

V a k f ı n g e l i r i n i e ı l t ı r m a k i ç i n b u l u n a n 
g a r i p b i r u s u l y a z ı s ı n a a i t v e s i k a n ı n 

o k u n u ş u : 

Hasboğa nâm köyün mütevellisi Mehmed 
oğlu Mustafa mezkûr vakfın mesalihi için 
vakf akçası ile 1700 akçaya Karagöz nâm bir 
kul ve 1600 akçaya Devlet nâm bir câriye sa-
tutı alup birbirlerine çiftlendirüp mezkûrlar­
dan bir karında iki kız çocuğu mütevellide 
olmuş şimdiki halde mezkûr mütevelli esir­
lerden müşteki olup vakfa zararları ve nef'i-
lerinden az görüp geri satmak fikrin edüb 
mevlânâ hâkim mevki i âlâ marifetilc defeatla 
büyyia menyezidü edüj) tamam bahasına çık­
tıktan sonra hâmil-i mektup iftihar-is-sudûr 
vel âyân hace Harac'a sümiıi hizmetle üç hin 
üçyüz akçaya salup akçasın alup kabz etdü-
gini ikrar eyledi. 

Mevlânâ hâkim i mezkûr, mezkûr Musta-
fanın ikrarına illifat cdüp sıhh-ı bey"e hük-
nıeyledi. Hurrire fi evail-i recep sene sitte ve 
semânin ve semânemie (sekiz yüz seksen allı 
senesi recep ayının iptidalarında yazıldı). 


